
Siunnersuut uunga Suliffissarsiortunut ikiorsiissutit pillugit Inatsisartut inatsisaannik
allannguineq pillugu Inatsisartut inatsisaat (Qaqugukkulluunniit tamanut ammasumik
suliffinnut nittartakkami il.il. suliffisarsiortutut nalunaarsortinneq)

Akissuteqaat

(Isumaginninermut,  Ilaqutariinnut,  Suliffeqarnermut ~ Nunamullu =~ Namminermut
Naalakkersuisoq)

Aappassaanneerneqarnera

[laqutariinnermut ~ Peqqissutsimullu ~ Ataatsimiititalip ~ siunnersuummik matumannga
sukumiisumik peqqissaartumillu suliagarnerannut Naalakkersuisut qujassuteqarput.

Naalakkersuisut maluginiarpaat, Ataatsimiititaliap siunnersuummik suliarinninnera Inatsisartut
inatsisaata  atuutilersinneqannginnerani  inatsisip  sapinngisamik atorluarneqarnissaa
qulakkeerniarneqarsimammat ~ pitsaasutut  ataatsimiititaliamit  isumaqarfigineqartoq.
Siunnersuutikkut siunissami allaffissornerujussuaq pisariaqanngitsoq pinngitsoortinneqassaaq,
suliffissarsiortummi qarasaasiatigut nalunaarsorneqartalernissaat tunngavissinneqassammat,
nittartagaq  nalunaarsuinermi atorneqartussatut ~ innersuussaq apeqqutaatinnagu
ingerlanneqalissammat. Tamatuma saniatigut siunnersuutigineqartoq naapertorlugu aqqutit
suut  atorlugit nalunaarsuisoqartarnera  innuttaasumit nalornissutigineqannginnissaa
qulakkeerneqassasoq, Ataatsimiititaliap ilanngullugu oqaatigaa.

Taamatut Naalakkersuisut oqaaseqarlutik siunnersuut Inatsisartunut suliassanngortippat.

